
PRENSA MARANDU 

Paraguay: kuñakarai iñarandúva ONU pegua ojerure opavavévape oñomopeteĩ ha 

oñopytyvõmba haguã mboriahuete renondépe 

Asunción (16 jasypakõi 2011-pe) “Paraguay oñeha’ã mbarete hína hetaichagua 

tembiaporã rupive omboyke haguã mboriahuete, oñemboyke’ỹre avavégui iderecho; 

upéicha ramo jepe, ko’ã mba’e ojejapóva rupive añónte ndojehupyty mo’ãi mba’eve 

guasu noñemopeteĩchapái ramo opavavépe”, péicha he’i ovisita rire oficialmente ñane 

retã, Naciones Unidas pegua Relatora Especial, Magdalena Sepúlveda, oñeha’ã 

mbaretéva mboriahuete ojeipa haguã. 

“Tekotẽvẽ opaite paraguaigua ohechakuaa, mboriahuete oĩva ipa’ũme, opavavépe 

ombyaiha ha upévare oñoipytyvõmba va’erãha”, he’i ko iñaranduetéva ONU pegua, 

umi mbohapyve poder Estado rehegua oñoipytyvõmba va’erãha opavavéva ohupyty 

haguã oikotevẽva, ha upéicha avei hatã ojepytaso va’erã opa haguã corrupción. 

Pe Relatora Especial he’i jevy jevy, Paraguái economía opu’ã tuicha ramo jepe 

naimbovyveiha imboriahúva, hetave hína un térciogui Paraguáipe imboriahúva, 20% 

rupi oĩ imboriahuetéva. “Ñane mongyhyje mba’éichapa ndohupytýi oikotevẽva 

peteĩcha opavavépe, péva jahecha hína umi tapicha 10% hetaite mba’erepy 

oguerekóva, 41% ingreso Paraguaipegua ohupyty ichupe kuérante”, he’i.  

“Ojeho jevy niko tuicha tapykuévo noñeñeha’ã mbaretéigui mboriahuete ojejoko 

haguã, noñeñeha’ãvéigui oñeñehekombo’e haguã, tesãirã, hóga haguã opavavéva ha 

oiko porãmieve haguã Paraguaigua, ko’ã mba’e ndojehupytýi ramo Paraguay voi osẽta 

iñe’ẽ ári ha nomomba’e mo’ãi derecho humano”. Iñaranduetéva ONU pegua he’i avei, 

omomba’eha ojejapomimígui tembiaporãme he’íva oñesẽ haguã mboriahu pa’ũgui, ha 

ojerure avei Estádope ombotuichave haguã presupuesto ojejapo haguã hetave mba’e. 

“Heta mba’e Estado ryepýpe ojejapo kañyháme térã pytũmbýpe ha umi mba’e 

ombyaivéntema umi imboriahuvévape; péicha he’i kuñakarai Sepúlveda, oipy’apýgui 

ichupe heta corrupción oĩva Paraguáipe. 

Relatora Especial oñe’ẽ avei sa’iha oĩ recaudación fiscal ñañe retãme, upéva rupi 

hasyvéntema Estádope ogueraha tenonde tembiaporã teko porã rehegua opavavépe 

guarã. Iñaranduetéva ojerure oikéma haguã Paraguáype pe Ley Renta Personal 

rehegua, Congreso ombohasa va’ekue 2013 pe guarã rae, ha ñane momandu’a avei 

América Latínape Paraguay añóntema ndoguerekóiva Ley peichagua. 

Relatora Especial ipahávo he’i tekotevẽha oĩ peteĩ ñepytyvõmba guasu, juaju pópe 

jaiko hagua peteĩchapa. 

Poteĩ ára oĩ oja ko’ape, pe experta independiente oñembyaty ha oñemongeta kuri heta 

estado pegua sambyhyhára ndive, umi organismo oporoipytyvõva  internacional réra 



pegua ndive ha avei ambue tapicha aty ndive. Relatora oficial ovisita kuri táva Abaí, 

Buena Vista ha Tavaí Departamento Caazapápe ha programa abrazogua ndive avei, 

Lúquepe, ha Unidad de Salud Familiar Bañado Sur, Asunciónpe. 

Paha 

Magadalena Sepúlvedape oñemoĩ va’ekue Relatora Especial mboriahuete ha Derecho 

Humano rehegua ramo 2008-pe, Naciones Unidas pegua Consejo Derechos Humanos 

rehegua. Relatora Especial ramo Kuñakarai Sepúlveda omba’apo ijeheguínte. 

Ojeikuaave haguã marandu Relatora Especial rembiapo ha iñe’ẽ me’ẽ rehegua ikatu 

reike ko’ápe: 

http://www.ohchr.org/EN/Issues/Poverty/Pages/SRExtremePovertyIndex.aspx   

ONU Derechos Humanos, páginas por país-Paraguay: 

http: www.ohchr.org/SP/Countries/LACRegion/Pages/PYlndex.aspx 

Ko’ápe oĩve marandu térã mba’e prensa oikotevẽva: 

Ginebra: Lidia Rabinovich (+41229179763/ srextremepoverty@ohchr.org)  

Asunción: Patricia Varela (+41797520484/pvarela@ohchr.org)/ Macarena 

Jiménez Granda (+595981455477/macarena.jimenez@undp.org)  

Ko’ápe prensa ikatu avei oporandu ambue experto independiente ONU pegua: Xabier 

Celaya, ONU Derechos Humanos – Unidas de Medios 

(+41229179383/xcelaya@ohchr.org)   

ONU Derechos Humanos, orejuhúta avei redes socialespe: 

Facebook: https://www.facebook.com/initednationshumanrights 

Twitter: http://twitter.com/UNrightswire 

You tube: http://www.youtube.com/UNOHCHR  

